BOSNA I HERCEGOVINA

FEDERACIJA BOSNE I HERCEGOVINE

SREDNJOBOSANSKI KANTON/KANTON SREDIŠNJA BOSNA

KANTONALNI SUD NOVI TRAVNIK

Broj: 06 0 K 001105 09 K

Novi Travnik, 20.03.2009.godine

Nakon vijećanja i glasanja vijeće je donijelo, a predsjednik vijeća u prisustvu optuženog P. S. i njegovog branioca Agić Seada advokata iz Travnika, dana 20.03.2009.godine javno objavio slijedeću
U IME FEDERACIJE BOSNE I HERCEGOVINE !

P R E S U D U
Optuženi:



P.S., sa ostalim podacima kao u spisu

K R I V  J E

Što je:



Dana 25.11.2008.godine oko 17,00 sati, nakon što se u Travniku u predhodnom dogovoru našao sa svojom djecom sinom mldb. I.P. i kčerkom mldb. – oštećenom Š.P. koji, nakon što je razveden brak između njega i njihove majke N.P., žive u Travniku sa majkom, pod izgovorom da ih vodi u posjetu rođaku P.A. u mjesto Ciglana općina Travnik, uputio se sa djecom preko prijevoja Malta ka naselju Ciglana, pa kada je došao na taj prijevoj mldb. I. P. dao nekoliko KM i uputio ga da ode u Internet klub nazad u grad Travnik, a on se dalje uputio sa oštećenom Š. P., pa kada je došao do jedne izgorene kuće, u namjeri zadovoljenja svog polnog nagona, uhvatio je za ruku, uvukao je u kuću i prislonio uza zid prostorije, te joj rukama silom svukao hlaće, pidžamu, štrample i gačice do u predjelu koljena, pri čemu se oštećena cijelo vrijeme opirala nastojeći spriječiti optuženog da je poljubi i podiže gornji dio odjeće stalno ga odgurujući od sebe, a zatim je optuženi izvadio svoj polni organ i istim dodirivao polni organ oštećene pri čemu je doživio orgazam tako što se neposredno prije orgazma okrenuo od oštećene koja je nakon toga podigla donji dio odjeće i istrčala iz objekta,


Čime je počinio krivično djelo bludne radnje iz člana 208. stav 2. u vezi stava 1. istog člana, a sve u vezi sa članom 203. stav 1. KZ F BiH,


Pa ga sud na osnovu istog zakonskog propisa, a uz primjenu člana 49. stav 1. KZ F BiH

O S U Đ U J E

Na kaznu zatvora u trajanju od 3 (tri) godine.
Na osnovu člana 57. stav 1. KZ F BiH optuženom se u izrečenu kaznu ima uračunati vrijeme koje je proveo u pritvoru od 02.12.2008.godine do 20.03.2009.godine.
Na osnovu člana 212. stav 3. ZKP F BiH oštećena se sa imovinskopravnim zahtjevom u cijelosti upućuje na parnični postupak.
Na osnovu člana 202. stav 4. ZKP F BiH optuženi se djelimično oslobađa od dužnosti naknade troškova krivičnog postupka tako što se obavezuje na ime troškova krivičnog postupka platiti 1.400,00 KM i 100,00 KM na ime paušala, dok preostali troškovi krivičnog postupka padaju na teret budžetskih sredstava. O ukupnoj visini troškova krivičnog postupka sud će donijeti posebno rješenje.
Nakon toga sud na osnovu člana 152. stav 1. ZKP F BiH donosi

R J E Š E N J E

Prema optuženom:




P.S., sa ostalim podacima kao u spisu

Ukida se pritvor sa danom 20.03.2009. godine o čemu će sud donijeti posebno rješenje, te se optuženi po prijemu tog rješenja ima odmah pustiti na slobodu.

